
Tallafin Hukumar USAID Ya Inganta Ayyukan Kungiyoyi A Nijeriya

Kungiyoyin Al’'umma, (CSOs), har 15, dake Nijeriya, sun samu tallafin da ya
daukaka ayyukansu, na KoKarin ganin ana nuna gaskiya da adalci ga kashe
kudaden jama’a, da kuma gudanar da shugabancin da ya kamata. Jakadan Kasar
Amirka, a Nijeriya, Ambassador James F. Entwistle, ya ce, tallafin, wani bangare
ne, na dadadden alkawarin gwamnatin Kasar Amirka, game da Karfafa ayyukan
Kungiyoyin, na cusa ra’ayoyin kawo canji, a manyan cibiyoyin mulkin
demokradiya, a Kasa, da jihar da kuma Kananan hukumomi. Wannan taimakon, ya
fito ne, ta hannun Hukumar Inganta Ci Gaban Kasashen Duniya, (USAID), dake
Nijeriya — watau hukumar gwamnatin Kasar Amirka, dake gudanar da ayyuka,
domin kawar da mummunan talauci da juriya, da kuma Kungiyoyin mulkin
demokradiya. Aikin na — Karfafa Bayar da Shawarwari da Ayyukan Farar Hula —
zai kawar da duk wani burgujen dake dakushe dorewar ci gaban Kungiyoyin
al’ummar Nijeriya, da kuma na bunKasar tattalin arziki.

“Lokacin da Kungiyoyin na CSOs ke hada hannun aikin da juna, da gwamnati, na
kare ‘yancin bil adama, da Karfafa gwiwar cibiyoyin gwamnati, da kawar da
talauci, da magance cin hanci da rashawa da kuma inganta ayyukan gwamnatin
gaskiya, to, amfanin da za a samu, zai wuce na sadaukar da kan da aka yi,” in ji
Ambassador Entwistle, wanda ya yi wannan jawabin, a wajen bikin bayar da
tallafin.

KoKarin shine na hada tunani, tsakanin hukumar ta USAID, dake Nijeriya da
Asusun Kawance a Yankin Niger Delta, na Chevron. Nan da shekaru biyar, masu
zuwa, Kawancen hukumar ta USAID da kamfanin Chemonics International, za su
taka gagarumar rawa, ta kusanto da yawan jama’ar da ake Kyama, irin su mata da
matasa da nakasassu, yayinda za a jadadda muhimmancin shugabanci da KirKire-
KirKire.



Kungiyoyin da aka zabo, daga bukatu 87, da aka bayar, 15 sun samu tallafin da ya
tashi daga miliyan shida, zuwa miliyan 20, wanda za a yi amfani da shi, a wannan
shekarar, har ya zuwa Karshen shekara 2018.

Shirye-shiryen hukumar ta USAID, a Nijeriya, ba wai suna tallafa wa Kungiyoyin
al’'umma ba ne, kadai, har ma gabatar da dabarun da za su inganta rauwar
miliyoyin maza da mata da Kananan yara, ta hanyar aikin noma, domin Kasashe su
ciyar da jama’arsu; ko rage yawan mace-macen yara da masu juna biyu, da kuma
munanan cututtuka, irin su HIV, da malaria da tarin huka; da inganta mulkin
demokradiya, da kyautata ‘yancin bil adama da mulkin gaskiya, a daukacin
duniya; da Kara danKon zumuncin bunkasa kamfanoni da dorewar ci gaban tattalin
arziki; da taimaka wa al’'umma wajen sabawa da canjin yanayi; da kuma daukaka
gudunmawar mata da budurwowi, a dukan ayyukanku.

Ayyukan hukumar ta USAID, a da, tare da Kungiyoyin al’umma, a Nijeriya, sun
daga muryoyi, da inganta wakilcin Kungiyoyin da ake Kyama, a gwamnati.
Wannan shirin, na yanzu, zai mayar da hankali, musamman, ga irin yadda ake
kashe kudaden jama’a, a fannonin ilmi, da kudaden gwamnati, da rigakafin tashe-
tashen hankula, da tallafa wa matasa da kuma ba su shawarwari, kazalika da jarirai
da Kananan yara.

Domin Karin bayani, a tuntubi: Idika Onyukwu, a onyukwui@state.gov; ko
Josephine Kamara, a jkamara@usaid.gov; ko Emmanuel Ozoemena, a
eozoemena@nigeriasace.org

Ana iya samun bayanai game da manufofin Kasar Amirka, a yanar-gizonmu dake:
http://Nigeria.usembassy.gov and www.usaid.gov/ng

